Samandrag: 
Heggedalen statsallmenning (HSA) tidligare Lysbotn og Heggedalen SA
Historia/omfang: HSA strekte seg på 1800-talet enno til austsida vassdraget (gnr 79, 80, 81, 88 og 89). Jordbrukskolonisering i hundreåret frå midten av 1800-talet. Siste matrikulering rundt 1940. Til ca 1960 var Heggedalen  ferdselsåra til fjordbygdene i Berg. Kjerreveg frå Lysvatnet til Heggevatnet. Overalt spor etter ferdsel og menneskelig aktivitet. 
Kjente busettingar i noverande HSA: 3 busettingar i tida 1870-1948, alle i samband med flytting til/frå Nymoen. (der reindriftsutøvarane hadde vinterhus hos fastbuande fram til ca 1940.) Busettingane var sjølvbergingshushald  med husdyrprodukt, potet og ved. 
Skogressursane: Som namna Tømmerstøa, -elva og -vatnet viser har det vore hogst til bygder ved Gisundet, kanskje til eit vidare område. Eldste husa i Nymogrenda var bygde av furu frå HSA. 3 av dei står enno. På 1900-talet uttak til telefon- og lågspentliner, elles etter blinking til bygdas bruk. Siste på 1990-talet. Frå gnr 81 vedhogst i HSA til utpå 1960-talet. Elles vedhogst til eige bruk for hyttefolk og andre. HSA har fungert som utmark og ekstra ressurs for tilstøytande område, og vatnet har vore ei fløyte- og køyrebane, ikkje eit hinder.
Slått og beite: Gardane på Nymoen (og kanskje fleire) har beiterett i HSA og hadde slått der til rundt 1950. (Mest myrslått, men også på innmarka på Heggemoen).
Jakt og fiske: På gnr 81, 90 og 97 var det dreve rypejakt og –fangst som næring i HSA til på 1970-talet. Fiske frå gnr 81 med bunden reiskap (garn, not) på HSA si strandlina fram til 1984 (garnforbodet). Gnr 81 hadde ei haustonn med sjørøyefiske i Heggevatnet til 1960-talet, seinare sporadisk til ut i 80-åra. Garn-/notplassane var hevda overfor utanforståande. Fisk i Snøfjellvatnan og Skeivatnet er boren dit frå klekkeri på gnr 81.
Noverande og framtidig bruk: Viktigaste ressursen i HSA er skogen, både bar- og lauvskog. F.t. 2 vedprodusentar i bygda, begge med utilstrekkelig råstoffgrunnlag. Ønskelig å kunne ta heim virke frå HSA på vinterføre. Også rom for større drifter. 1 slik drift planlagt, men sett på vent p.g.a. verneplanane. 6 hytter i det foreslåtte verneområdet, ei med tilknyting til reindrifta. HSA er mykje brukt som turområde i samband med matauk (bær og sopp). Barskogen kan gi grunnlag for ei sag i bygda. Lokal marknad for skurd etter tinging som attåtnæring. HSA som verneområde vil vere eit effektivt hinder for næringsutvikling i bygda. 

Til mottakaren:

Eg har brukt gnr i staden for gardsnamn. Berre gnr 78, 81 og 90 har fast busetting i dag.

Namnet på gardane er:

78 Svartfjell

79 Sørlielv

80 Sørli

81 Nymoen

88 Lysnes Indre

89 Ellaheimen

90 Bukkemoen

97 Løvland og Dalheim (Siste har fått gnr/bnr 97/7, men er utgått beinast frå HSA.)
